
‘‘Ўзбекистонда илмий тадқиқотлар: Даврий анжуманлар:’’ [Тошкент; 2022]

‘‘Ўзбекистонда илмий тадқиқотлар: Даврий анжуманлар:’’ мавзусидаги  
республика 46-кўп тармоқли илмий масофавий онлайн конференция материаллари 
тўплами, 30 ноябрь 2022 йил. - Тошкент: «Tadqiqot», 2022. - 13 б.

Ушбу Республика-илмий онлайн даврий анжуманлар Ўзбекистон Республикасини 
ривожлантиришнинг бешта устувор йўналишлари бўйича Ҳаракатлар стратегиясида  
кўзда тутилган вазифа - илмий изланиш ютуқларини амалиётга жорий этиш йўли 
билан фан соҳаларини ривожлантиришга бағишланган.

Ушбу Республика илмий анжуманлари таълим соҳасида меҳнат қилиб келаётган  
профессор - ўқитувчи ва талаба-ўқувчилар томонидан тайёрланган илмий тезислар  
киритилган бўлиб, унда таълим тизимида илғор замонавий ютуқлар, натижалар,  
муаммолар, ечимини кутаётган вазифалар ва илм-фан тараққиётининг истиқболдаги  
режалари таҳтил қилинган конференцияси.

Доцент Шакирова Шохида Юсуповна «Тараққиёт стратегияси» маркази муҳаррири

АГРОПРОЦЕССИНГ РИВОЖЛАНИШ ЙЎНАЛИШЛАРИ

ҚОРАҚАЛПОҒИСТОН РЕСПУБЛИКАСИНИ ЖАНУБИЙ ТУМАНЛАРИНИ 
ГИДРОМОДУЛЬ РАЙОНЛАШТИРИШ БЎЙИЧА ИЗЛАНИШЛАР

Уразбаев Илхом Кенесбаевич,
“ТИҚХММИ” Миллий тадқиқот университети

мустақил тадқиқотчиси
тел: +99893 572 65 86

email: ilkhom.urazbaev@gmail.com

АННОТАЦИЯ. Жаҳонда глобал иқлим ўзгариши инсон фаолиятининг барча соҳаларига 
сезиларли таъсир кўрсатиши мумкин бўлган омилга айланмоқда. Атроф муҳитга, 
иқтисодиётнинг турли тармоқларида аҳоли ҳаёти ва соғлиғига салбий таъсир кўрсатмоқда. 
Айниқса иқлим ўзгаришининг қишлоқ хўжалигига таъсири юқоридир, чунки қишлоқ 
хўжалиги иқтисодиётнинг энг об-ҳаво шароитига боғлиқ тармоқларидан бири ҳисобланади. 

Калит сўзлари. Гидромодуль, иқлим ўзгариши, суғориш меъёрлари, ГАТ, сув истеъмоли.

Иқлим ўзгариши сув юзаларидан сувнинг буғланишини, ўсимликлар транспирацияси 
ва суғориш меъёрларининг ортиши туфайли сувнинг кўпроқ сарфланишига олиб келади. 
Бу эса, сувнинг тикланмай истеъмол қилинишини ўрта ҳисобда ортишига олиб келади. 
Иқлим шароитларининг ўзгариши ҳисобига суғориладиган ерларда сув истеъмолининг 
мумкин бўлган ошишини баҳолаш (турли хил экинларнинг сув истеъмоли, йўқотишлар, 
ерларнинг мелиоратив ҳолатини ўзгариши) бугунги куннинг долзарб муаммосидир. Иқлим 
шароитларининг ўзгариши ҳисобига суғориладиган ерларда сув истеъмолининг мумкин 
бўлган ошишини баҳолаш, сув ресурсларидан самарали фойдаланишни таъминлаш 
мақсадида суғориладиган ерларни гидромодуль районлаштириш ва ҳар бир гидромодуль 
район учун экинларнинг илмий асосланган суғориш тартибларини ишлаб чиқиш   бугунги 
куннинг долзарб муаммосидир.

Ўрта Осиёда гидромодуль районлаштириш бўйича дастлабки олиб борилган илмий 
тадқиқот ишлари йилда С.К.Кондрашов томонидан, кейинроқ эса, В.М.Легостаев, 
Б.С.Коньков ва Г.П.Гельцерлар, С.Н.Рыжов, Б.В.Федоров ва В.Е.Еременколар хамда 
Н.Ф.Беспалов, Ф.М.Рахимбаев, Б.Мамбетназаров, А.Э.Авлияқулов, М.Х.Хамидов лар 
томонидан олиб борилган бўлиб, гидромодуль районлаштиришнинг асосий принциплари 
сифатида иқлим, гидрогеологик, тупроқ ва унинг литологияси шароитлари олинган.

Суғорма деҳқончиликда ғўзанинг суғориш тартиблари, техника ва технологияларини 
тупроқнинг сув-физик ва агрокимёвий хоссаларига, ўсимлик ривожланишига, ҳосилдорлиги 
ва унинг сифатига таъсирини ўрганиш бўйича республикамизда С.Н.Рижов, М.Н.Меднис, 
Н.Ф.Беспалов, Ф.Н.Рахимбоев, Қ.М.Мирзажонов, А.Э.Авлиёқулов, Б.С.Мамбетназаров, 
Ш.Н.Нурматов, М.Х.Хамидов,  Ш.Р.Ҳамроев, С.Исаев, ҳамда хорижда Blaine R. Hanson, 
Gonzalez-Dugo M.P, Lawrence J. Schwankl, Allan Fulton., Beede R.H., Duchemin B., Cai T., Xu 
H., Peng D., Yin Y., Yang W., Brown M.J., W.D.Kemper, Coolidge P.S., Goldhamer D.A., Guttman 
Joseph, Jeffrey T. Baker, Dennis C. Gitz, Marx D., Hutter J., Mohan Reddy Junna, Stringham G.E., 
Walker W., Stringham J., Wallender каби олимлар томонидан кенг қамровли илмий тадқиқот 
ишлари олиб борилган.

Куп йиллик тажрибаларнинг умумийлаштирилган маълумотлари асосида 9 та гидромодул 
районга тақсимланиб, ер ости сувлари сатҳи, шағал тошли қатламли, унча калин бўлмаган 
тупроқларида (I ва II гидромодул 15 районлар) суғориш сони ва мавсумий суғориш меъёрлари 
15 % га купайтирилди, суғориш меъёрлари эса бирмунча камайтирилди, суғориш сонлари 
эса кўпайтирилди.

Қуйи Амударё воҳаси чўл минтақаси тупроҚлари бўйича фақат V, VI, VII, VIII, IX 

гидромодул районларга ажратилиб, мавсумий суғориш меъёрлари гектарига 4000-5600 м3 
ва суғориш сони 3-6 мартадан ошмаслиги талаб этилган.

Қорақалпоғистон Республикаси иқлими, геоморфологияси, гидрогеологияси ва 
тупроқларини ўрганиб чиқиб, бу худуднинг тупроқ шароити бўйича автоморф, ярим 
гидроморф ва гидроморф тупроқ-мелиоратив минтақаларига бўлиниб, автоморф тупроқлар 
уч гидромодул районларга, ярим гидроморф ва гидроморф тупроқлар ҳам уч гидромодул 
районларга бўлинди.

Кўп йиллик маълумотлар таҳлили шуни кўрсатади, ер ости сувларининг жойлашиш сатҳи 
1,0 дан 2,0 м гача энг юқори тахминни (85-90%) ҳосил қилади. Баҳор даврида суғориладиган 
ерлар майдони тахминан 1,0 дан 1,5 м га ча ер ости сувларининг сатҳи билан максимал 
тарзда йиғилади ва кузатиш остидаги барча майдондан 40-50% гача йиғилади, 3-5 м ер 
ости сувларининг сатҳи билан 3,6% ни ташкил қилади. 1,0 дан 2,0 м гача ер майдонларини 
кўпайтириш асосан 2,0 дан 3 м гача ер ости сувларининг сатҳи билан майдонларни 
камайтириш ҳисобидан амалга оширилади.

Суғориладиган ерларнинг мелиоратив холатининг динамикаси ер ости сувларининг 
минерализацияси бўйича аниқланади.

Қорақалпоқ гидрогеологик-мелиоратив экспедицияcи (ҚҚГМЭ) маълумотлари бўйича 
2018 йилдан 2020 йил оралиғида ер ости сувларининг минерализацияси 5-10 г/л бўлган 
майдонларни камайиш тенденцияси аниқланди (3.2.2. – жадвал)

Республиканинг аввалдан суғориладиган ерлари зонасида литрига 3,0-5,0 гача ер ости 
сувлари минерализацияcига эга катта майдонлари мавжуд, аммо ер ости сувининг сатҳи 
яқин жойлашишига қарамасдан, бу ерларда ғўзанинг ҳосилдорлиги гектарига 2,0-2,4 т 
чегарасида белгиланмоқда. Бу ерда мавсумий туз тўпланишини “ювиб” суғориш тартиби 
билан йўқ қилинмоқда.[108; 28-34-б.]

Механик таркиби қум ва қумлоқдан тортиб, то оғир қумоқ ва гилгача ўзгаради. 
Тупроқда, сувда эрийдиган тузлар миқдори бўйича ҳар хилдир, шўрланмаган даражадан 
то кучли шўрланишгача ўзгаради, кучсиз шўрланган тупроқлар ҳудудида (15-30 %) доғлар 
шаклидаги ўртача ва кучли шўрланиши ҳам характерланади. Буни бир қатор сабаблар билан 
тушунтириш мумкин: зовурларнинг ёмон ишлаши, навбатдаги профилактик шўр ювишлар 
олдидан сифатсиз текислаш ёки яхши, сифатли шўр ювмаслик. Умуман, ўтлоқ тупроқлар, 
уларнинг сув-туз ва озиқлик режимларини тўғри ростланса потенциал юқори унумдор 
ҳисобланади.

Ботқоқли-ўтлоқ тупроқлар рельефнинг энг қуйи элементларини эгаллаган, сизот сувлари 
сатҳи ер сатҳига жуда яқин (0,5-2 м) жойлашгани учун кучли ботқоқлашмаган, шўрланишига 
мутаносиб ва тупроқ профилининг гилланишига олиб келади. Улар пастдан кулранг қўнғир 
қатлам билан алмашади ва 20-40 см чуқурликдан бошлаб кучли шўрланган қатламга 
ўтади. Гидроморф тупроқлар-ер ости сувлари 0-2 метр чуқурликда жойлашган бўлиб, ер 
ости сувлари тупроқ хоссаларини шаклланишида иштирок этади. Буларга ўтлоқи (ер ости 
сувлари 1-2 м чуқурликда), ботқоқ-ўтлоқи (ер ости сувлари 0,5-1,0 м чуқурликда), ўтлоқи-
ботқоқ ва ботқоқ (ер ости сувлари 0,5 м дан юқори) тупроқлар киради.

Кўп йиллик тажрибаларнинг умумийлаштирилган маълумотлари асосида Қорақалпоғистон 
Республикасининг жанубий туманларининг суғориладиган ерлари аэрация қатламида 
тупроқларнинг қалинлиги, механик таркиби, жойлашишига ва сизот сувларининг сатхига 
кўра асосан 9 та:  I, II, III, IV, V, VI, VII, VIII ва  IIX гидромодуль раёнларга ажратилиши 
мумкин. Қорақалпоғистон Республикаси бўйича 3 метр чуқурликдаги сизот сувлари 
ҳудуднинг 2,14 %  (I, II ва III) ни ташкил қилади. 2-3 метр чуқурликдаги сизот сувлари жами 
ҳудуднинг 15,86 %  (IV, V ва VI) ни ташкил қилади. Қолган 82,01% и 1-2 метр чуқурликдаги 
сизот сувлари жойлашган VII, VIII ва IXX гидромодуль раёнларга тўғри  келади.

Гидромодуль районлаштириш тупроқ-мелиоратив районлаштириш принципи бу далага 
умумий сув бериш меъёрларининг тупроқ пайдо бўлишидаги мавжуд шароитларниниг 
мажмуини ва уларнинг лойихаланадиган мелоратив тадбирлар билан боғлиқ бўладиган 
ўзгаришларини хисобга олувчи майдонни тупроқ-мелоратив районлаштиришга асосланган.

Тупроқ-мелоратив районлаштиришда ҳисобга олинувчи асосий кўрсаткичлар тупроқ 
шакилланишнинг йўналиши ва ривожланишини аниқловчи иқлим, тупроқнинг литологик- 
геоморфологик тузилиши, гидрогеологик ва мелиоратив-хўжалик шароитларидир. 
«Ўздавмелиосувлойиха» институтида кабул килинган тупроқ-иқлим районлаштирилишига 
кўра Амударё ва Сирдарё  хавзалари майдони кенглик (3.3.1-жадвал, 3.3.1-расм) ва баландлик 
пояс (3.3.2-жадвал) минтақаларига бўлинган.

Иқлим минтақалари чегарасида майдоннинг районлаштирилиши умумий қабул килинган 
гидрогеологик  ва тупроқ – мелиоратив областлар, районлар ва райончалар бўйича 
бўлинишларга асосланади.

3.3.1-жадвал.
Кенглик минтақаларининг белгиланиши.

Кенглик минтақалари Белгиланиши
Шимолий /Ш/

Марказий /М/

Жанубий /Ж/

Ш-I
Ш-I
M-I
M-II
Ж-I
Ж-II

Бугунги кунда Қорақалпоғистон Республикасининг жанубий туманларининг 
суғориладиган ерлари аэрация қатламида тупроқларнинг қалинлиги, механик таркиби, 
жойлашишига ва сизот сувларининг сатхига кўра асосан 9 та:  I, II, III, IV, V, VI, VII, VIII ва  
IX гидромодуль районларга ажратилиши мумкин. Қорақалпоғистон Республикаси бўйича 3 
метр чуқурликдаги сизот сувлари ҳудуднинг 2,14 % (I, II ва III) ни ташкил қилади. 2-3 метр 
чуқурликдаги сизот сувлари жами ҳудуднинг 15,86 % (IV, V ва VI) ни ташкил қилади. Қолган 
82,01% и 1-2 метр чуқурликдаги сизот сувлари жойлашган VII, VIII ва  IX гидромодуль 
районларга тўғри  келади.

Қорақалпоғистон Республикасининг жанубий туманларини 0,50% и I, 1.36% и II, 0.28% и 
III, 4,98% и IV, 9,5% и V, 1,37% и  VI, 25,78% и VII, 34,37% и VIII ва 21,86% и IX гидромодуль 
районларга мансуб

Хулосалар. 
1. Қорақалпоғистон Республикасининг жанубий туманларининг суғориладиган ерлари  

битта тупроқ-иқлим зона – чўл зонасига, ушбу зона ичидаги учта тупроқ-мелиоратив 
областга таъллуқлидир. Қорақалпоғистон Республикасининг жанубий туманларининг 
суғориладиган ерлари аэрация қатламида тупроқларнинг қалинлиги, механик таркиби, 
жойлашишига ва сизот сувларининг сатхига кўра 9 та: I, II, III, IV, V, VI, VII, VIII ва IX 
гидромодуль районларга ажратилади. 

2. Қорақалпоғистон Республикасининг жанубий туманларининг асосий суғориладиган 
ерларида вегетация даврида сизот сувларининг сатхи 1-2 метрда бўлганлигидан, умумий 
майдоннинг  0,50% и I,  1.36% и  II,  0.28% и III, 4,98% и IV, 9,5% и V, 1,37% и  VI, 25,78% и 
VII, 34,37% и VIII ва 21,86% и IX  гидромодуль районларга мансубдир.

